
				এই পাতাটির মুদ্রণ সংশোধন করা প্রয়োজন। 
vo) বাঙ্গালোর। কমলাম্মা "x3b3RO
সহরের শূদ্র ভদ্রলোকেদের বাড়ীতে সদলে আমাদের নিমন্ত্রণ হইতে লাগিল। কয়েক দিন মহা ভোজ চলিল। লোকে জানিয়া লইল যে আমি জাতি , মানি না ; ইহা জানিয়াও দলে দলে আমার বক্তৃতাদিতে আসিতে লাগিল। সভ্যগণের ভয় ভাবনা দূর হইয়া গেল।
বাঙ্গালোর —এই যাত্রাতে আমি মহীশূর রাজ্যান্তৰ্গত বাঙ্গালোর সহরেও যাই। সেখানে সেনা দলের মধ্যে এক ‘রেজিমেণ্টাল ব্রাহ্মসমাজ” ছিল । এক সুবাদার সেই সমাজের প্রধান উৎসাহী সভ্য ছিলেন, এবং গোপালস্বামী আয়ার নামে এক ব্রাহ্মণ যুবক ঐ সমাজের আচার্য্যের কার্য্য করিতেন। সমাজের কার্য্যের জন্য উক্ত সুবাদার একটি বাড়ী দিয়াছিলেন ; তাহাতে একটি বালিকা বিদ্যালয় হইত, এবং সমাজের কাজও হইত। আমি গিয়া সেই বাড়ীতে থাকি,তাম, এবং গোপালস্বামী আয়ারের বাড়ীতে আমাহার করিতাম ।
আমার যাওয়াতে বাঙ্গালোরে মহা আন্দোলন উপস্থিত হইল। আমার বক্তৃতা শুনিতে লোকারণ্য হইতে লাগিল। একটি বক্তৃতাতে মহীশূরের সুপ্রসিদ্ধ দেওয়ান রঙ্গাচালু মহাশয় সভাপতির আসন গ্রহণ করিলেন।
কমলালক্সা -বাঙ্গালোর অবস্থিতি কালে এক ঘটনা ঘটিল, যাহা চিরদিন স্মৃতিতে মুদ্রিত রহিয়াছে। এক দিন এক স্থানীয় পরিবার তঁহাদের বাড়ীতে গিয়া ঈশ্বরের নাম করিতে অনুরোধ করিলেন। গিয়া শুনি, গৃহস্বামিনী এক ব্রাহ্মণ কন্যা ; তিনি বিধবা হইয়া পিতৃগৃহে থাকিবার সময় এক শূদ্রের সহিত প্রণয় পাশে বদ্ধ হন, এবং পিতৃগৃহ ত্যাগ করিয়া তার অনুগামিনী হন। সেই অবস্থাতে একটি কন্যা জন্মিয়াছে। আমি যখন দেখিলাম, তখন কন্যাটির বয়স ১৬১৭ বৎসর হইবে । পিতার মৃত্যু হইলে কন্যাটি স্বীয় মাতার সহিত ব্রাহ্মসমাজের এক জন প্রাচীন সভ্যোর তত্ত্বাবধানে থাকে। সেই অবস্থাতে আশ্রয়দাতারা মেয়েটিকে ইংরাজী ও সংস্কৃত শিখাইয়াছেন। আমি মেয়েটিকে উভয় ভাষাতে

